
RIPOTI MO LE MINISiTA                                              

Pulega Uafu ma Taulaga • Ripoti Faaletausaga 2021 - Ripoti mo le Minisita

31 October 2021
 
 
Afioga Olo Fiti Afoa VAAI
Minisita o Galuega, Felauaiga ma Atinae Tetele
APIA
 
 
Lau Afioga i le Minisita
 
 Mataupu: Ripoti Faaletausaga ma Ripoti o Tupe a le Pulega o Uafu ma Taulaga mo le 

Tausaga Faaletupe Faaiuina i le aso 30 Iuni 2021.

E tusa ai ma le vaega 35(1) a,e & i o le Tulafono a le Pulega o Uafu ma Taulaga 1998, e ia te a’u le ava ma le 
faaaloalo e tuuina atu ai le Ripoti Faaletausaga a le Pulega o Uafu ma Taulaga faatasi ai ma Ripoti o Tupe mo le 
Tausaga Faaletupe sa faaiuina i le aso 30 o Iuni 2021 mo le silafia ma le tuuina atu i le Fono Aoao Faitulafono.
 
O lenei ripoti o loo aofia ai :

1. Ripoti a le Taitaifono o le Komiti Faatonu
2. Ripoti a le Pule Sili
3. Ripoti a Suetusi
4. Faamaoniga mai le Komiti Faatonu
5. Ripoti o Tupe ua maea ona Sueina

 
 
Ma le faa’alo’alo tele lava.
 
 
 
 
 
 
 So’oalo Kuresa SO’OALO
 PULE SILI

FAAMATALAGA MO LE PALEMENE                                       

Pulega Uafu ma Taulaga • Ripoti Faaletausaga 2021 - Faamatalaga mo le Palemene

Afioga I le Fofoga Fetalai o le Maota
Ofisa O le Fono Aoao Faitulafono a Samoa
Mulinuu
APIA
 
 
Lau Afioga i le Fofoga Fetalai
 

E tusa ai ma le Vaega 35 (2) o le Tulafono a le Pulega o Uafu ma Taulaga 1998, e ia te a’u le ava ma le faaaloalo e 
tuuina atu ai i le Fono Aoao Faitulafono le Ripoti Faaletausaga a le Pulega o Uafu ma Taulaga faatasi ma Ripoti o 
Tupe ua maea ona Sueina mo le Tausaga Faaletupe sa faaiuina i le aso 30 Iuni 2021.
 
Ou te fiafia e faailoa atu o le Tausaga Faaletupe amata mai le aso 01 Iulai 2020 e oo atu i le aso 30 Iuni 2021 o se 
tausaga ua ausia ai ni matatia I tulaga tautupe a le Pulega e ui i luitau na feagai ai ona o aafiaga mai le faamai o 
le Koviti-19.
 
E avea lenei avanoa e momoli atu ai la’u faafetai tele ma le faamalo i le Komiti Faatonu, Pulega ma le 
Aufaigaluega atoa, i lo latou sao taua ua mafai ai ona faamauina ni faaiuga maoae i tulaga tautupe ma le lelei o le 
faatinoina o galuega i lenei tausaga.
 
 
Ma le faa’alo’alo tele lava.
 

Olo Fiti Afoa Vaai
MINISITA O GALUEGA, FELAUAIGA MA ATINAE TETELE
 

5



Pulega Uafu ma Taulaga • Ripoti Faaletausaga 2021 - Tofa Mamao-Manu Lauti

Manu-Lauti

 

 
“FAAAUAU LE ATINAEINA O UAFU MA TAULAGA IA TALAFEAUGA MA 
TAIALA MA MANAOGA O FAATAOTO MAI I FUAFUAGA A LE MALO MO 
LE ATINAE MA LE SOIFUA MANUIA, MA IA OFOINA ATU SE AUAUNAGA 

SILISILI MA IA TAUSISIA TAIALA FAAVA-O-MALO O UAFU MA 
TAULAGA, FAAFOEINA O GALUEGA, LE SIOSIOMAGA MA TOMAI 

MOOMIA”
 

 

Tofa Mamao

“IA AVEA MA SE TASI O TAULAGA TAIMUA I LE PASEFIKA I LE OFOINA 
ATU O SE AUAUNAGA SAOGALEMU MA LELEI FAATINO”

Pulega Uafu ma Taulaga • Ripoti Faaletausaga 2021 - Matatia o le Tausaga

24%

E 1.9 miliona tone le mamafa o 
Vaa na faamauina faatusa i le 2.5 

miliona i le 2020; faamauina le 
faaititia i le 24.0 pasene.

6.6%

Aofai o pusa oloa na faamauina e 
43,933 (20 futu) faatusa i le 41,200 I 

le 2020; na siitia i le 6.6 pasene.

36.7%

Na faaitiitia le aofai o Vaa i le 
36.7 pasene; 403 Vaa na 

famauina faatusa atu i le 637 i le 
tausaga ua mavae.

GALUEGA FAATINO

RIPOTI O TUPE

ATINAE TETELE

Totogi atu o 
Faamanuiaga mai 
Tupe Faasili 
(Dividend Paid) e 
$5.2 miliona.
 
 

WST$5.2milionaNa ausia se 
matatia i Tupe 
Faasili na 
faamauina e $9.1 
miliona faatusa 
atu i le $7.6 
miliona i le 2020; - 
siitia i le 19.7 
pasene.

19.7%

Atinae mo le siitia o le saogalemu, malu puipuia ma le gafatia ona talu 
atu o le Uafu i Apia faatupeina e le Faletupe o le Atinae o Asia – 
tauofoga ma le filifilia o konekarate mo atinae.
Sailiiliga ma suesuega mo le fausiaina o se Uafu i Vaiusu ma le faaleleia 
o le ava i  Asau ua maea ma o loo talia le Ripoti o le Suesuega.
Faameaina o le atinae mo Galuega Faaleleia o le Uafu mo Vaa Laiti i 
Manono-uta.

 
 

21%

Mamafa o oloa na faamauina – 
909,150 tone faatusa i le aofai e 
751,341 tone i le 2020 – siitia i le 

21.0 pasene.

61.44%

Mamafa o oloa e toe auina atu 
(transhipment) – 350,489 tone i le 
2021 faatusa i le 217,099 tone i le 

2020 – siitia i le 61.44 pasene.

0%

Aafiaga o le faamai Koviti-19 – 
leai se isi na aafia.

 

 

MATATIA MA LUITAU O LE TAUSAGA

RIPOTI A LE TAITAIFONO

Pulega Uafu ma Taulaga • Ripoti Faaletausaga 2021 • Ripoti a le Taitaifono

I le agaga faagaeetia ou te folasia ai le Ripoti Faaletausaga mo le tausaga 
faaletupe o loo iloiloina nei mai le 01 Iulai 2020 faaiuina i le Aso 30 Iuni 2021.
 
Na ausia e le Pulega ni matatia tautupe ma le faatinoina o galuega i lenei tausaga 
faaletupe e ui i le ogaoga ma le faaumiumi o aafiaga o le faamai o le Koviti-19 na 
aafia ai fefaatauaiga i le lalolagi ma auaunaga tau uafu ma vaa.
 

O le sao taua mo le faatinoga o galuega ma matatia na ausia mo lenei tausaga o se galuega soosoo tauau ma le 
faaauau na mafai ona faatino i le galulue faatasi ina ia ausia taiala ma faaiuga ua faataoto mo le atinaeina o le 
Pulega i le lumanai.
 
E muamua ona toe faafeiloai ma faafetaia le Afioga i le Minisita o Galuega, Felauaiga ma Atinae Tetele, Hon. Olo 
Fiti Afoa Vaai mo lana taitaiga ma le taiala faataoto mo le lagolagoina o galuega a le Pulega ina ia mautinoa e ausia 
ana fuafuaga alualu mamao ua faataoto.
 
O le tuputupu pea o le atinae ma le faatupulaia o le auaunaga a le Pulega, ua matauina ai foi le faigata ma le 
lavelave o taiala moomia mo le faafoeina o le Pulega ma o se luitau tele e feagai pea ma le Komiti Faatonu i ana 
faatofalaiga ma le fausiaina o taiala mo galuega a le Pulega. E momoli lau faamalo ma le faafetai tele i sui mamalu 
o le Komiti Faatonu mo le ofoina atoa o le soifua mo le faatinoina o lo latou valaauina.
 
 

Aotelega o le Auaunaga

Na ausia se Tupe Faasili e $9.1 miliona tala ma ose matatia fou lea talu ona faavae le Pulega. O se faaiuga tautupe 
maoae lenei pe a fua atu i aafiaga o le lalolagi ona o le faamai aemaise o poloaiga a lo tatou Malo mo le puipuiga.
 
Na gafatia foi e le Pulega ona faatinoina matafaioi faaletulafono ma totogiina atu i le Malo le aofai e $5.2 miliona 
tala o faamanuiaga poo tufatufaga mai ana Tupe Faasili.

Atinae Tetele

Sa galulue le Pulega faatasi ma le Matagaluega o Tupe ma le Faletupe o le Atinae o Asia i le faagasologa o le 
iloiloina o tauofoga ma le tuuina atu o konekarate mo le faatinoina ma le fausiaina o le atinae o loo faagasolo mo le 
saogalemu, malu puipuia ma le gafatia ona tali atu i aafiaga eseese o le uafu faavaomalo i Apia. O lenei atinae o loo 
faagasolo ma o le a faatinoina i nai tausaga o loo lumanai.
 
Na faamaeaina le fausiaina o le atinae mo le uafu mo vaa laiti i Manono lea sa faatupeina mai fesoasoani a le Ofisa 
o Iapani faatasi ma se fesoasoani a le Pulega o se fesoasoani mo tagata lautele o le Atunuu. E fiafia le Pulega e 
tuuina atu lenei fesoasoani mo le motu o Manono mo le faafaigofieina o le femalagaai o le Atunuu aemaise o le 
mamalu o le motu o Manono.
 

Faafetai

Pulega Uafu ma Taulaga • Ripoti Faaletausaga 2021 • Ripoti a le Taitaifono

O sui o le Komiti Faatonu:
 

Tuatagaloa Shane Wulf, Sui-Taitaifono;
Luafau Leia Tuulima;
Afoa Raymond Pereira;
Tevaga Pisaina Leilua Lei Sam;
Reverend Nuuausala Siaosi;

 
 
E ao foi ona faailoa le agaga faafetai i paaga faapisinisi uma a le Pulega ma i latou uma o loo faisao i galuega a le 
Pulega mo lo outou sao taua i lenei foi tausaga ua faaiuina i le manuia.
 
E fia faafetaia foi le sao taua o le Aufaigaluega aemaise o le taitaiga a le Afioga i le Pule Sili ia So’oalo Kuresa 
So’oalo, o loo feagai ma le faatinoina ma le puleaina o galuega fai a le Pulega i aso uma. Ou te faafetai tele i le 
aufaigaluega atoa mo lo outou sao taua ua manuia ai galuega o lenei foi tausaga e ui sa feagai ma le tele o luitau 
ma faigata.
 
O se avanoa taua tele le avea ai o au ma Taitaifono o le Pulega o Uafu ma Taulaga, talosia ia lena tausaga o 
lumanai ina ia manuia.
 
Faafetai,
 
 
 
 
 
 
Tuiloma Neroni SLADE
Taitaifono - Komiti Faatonu

Pulega Uafu ma Taulaga • Ripoti Faaletausaga 2021 • Iloiloga mai le Pule Sili

ILOILOGA  MAI LE PULE SILI

Galuega Tetele

Otootoga o Galuega Faatino

Na faaitiitia le aofai o vaa na afea le uafu i Apia I le 36.7 pasene mai le 637 vaa i le 2020 i le nao le 403 i lenei 
tausaga faaletupe ua faaiuina.
 
E 24 pasene na faitiitia ai le mamafa o Vaa na afea le Uafu faatusa atu i le tausag ua tuanai; e 1.9 miliona tone na 
faamauina faatusa i le 2.5 miliona tone I le tausaga ua tuanai. O le pau maualalo o le aofai o Vaa I le 36.7 pasene o 
le mafuaaga lea o le faaitiitia o le mamafa o vaa na faamauina. 
 
 
Na siitia le aofai o pusa oloa I le 6.6 pasene, mai le 41,200 na faamauina I le 2020 I le 43,933 I le 2021. Na 
faamauina foi le siitia o le mamafa o uta ma oloa i le 21 pasene mai le 751,341 tone i le 2020 I le 909,150 tone i le 
2021. O le mamafa o oloa ma uta na faaui mai i le uafu i Apia (Transhipment) na faamauina le siitia maualuga i le 
61.44 pasene mai le 217,944 tone i le 2020 i le 350,489 tone i le 2021. 
 

O le puipuiga malu o tuaoi faavaomalo sa taulai iai le faamuamua a le Pulega ona o le tulaga sa moomia ai pea le 
tatalaina o le uafu faavaomalo i Apia mo vaega moomia o le soifuaga i aso faisoo ma atinae o le Atunuu. Sa faatino 
suesuega e le Matagaluega o le soifua maloloina  i le aufaigaluega e iai Pailate, aufaigaluega o le vaega o le 
gataifale ma le vaega o galuega faatino i luga o le uafu ma o nei suesuega e leai se isi na aafia I taimi uma na 
faatinoina ai.
 
Sa fautuaina le Pulega ma le aufaigaluega e faatino tui ina ua amatalia le tuiga a le Malo ma e oo mai i le taimi nei 
ua maea uma tui e lua a le aufaigaluega atoa sei vagana ai ni tina se toalua ona sa maitaga.
 

Ou te fiafia tele e tuuina atu le Ripoti Faaletausaga lona 22 a le Pulega o Uafu ma 
Taulaga mo le tausaga faaletupe na faaiuina i le Aso 30 Iuni 2021, o loo faailoa ai ni 
matatia na ausia aemaise o le tele o luitau na feagai ai ma le Pulega.
 
Matauina le solosolo lelei o galuega a le Pulega e pei ona faaalia i le siitia maualuga o 
le tulaga tautupe i le lima tausaga ua tuanai. Faamauina foi i lenei tausaga faaletupe le 
faaauauina o le tulaga siitia maualuga o le faaiuga o ripoti tautupe a le Pulega e pei ona 
faamauina ai se tupe faasili e $9,093,567 e ui i aafiaga o galuega faatino ona o le 
faamai. O lenei tupe faasili na ausia e ui ona sa faatino foi se aofai faatatauina e 
$2,292,067 na faaititia ai le tupe faasili, sa faatino e pei ona fautuaina e Suetusi e faitau 
ai le tulaga ua maualalo ai tau fuafuaina o uafu i Satitoa ma Asau ina ia mafai ona 
mulimulitai pea ia taiala faavaomalo mo le ripotiina o tala o tupe.

Pulega Uafu ma Taulaga • Ripoti Faaletausaga 2021 • Iloiloga mai le Pule Sili

E ui i le faaitiitia o le aofai o vaa na afea le uafu i Apia ona o le puipuiga o tuaoi faavaomalo ona o le faamai, sa 
faamauina lava se tupe faasili maoae ma ose matatia foi e lei fuafuaina mo le Pulega e $9,093,567 faatusa atu i le 
$7,598,563 i le tausaga ua tuanai; e 19.7 pasene na siitia ai faatusa i le 2020 ae e 8.96 pasene na maualuga ai 
faatusa i le aofai faatatauina mo le tausaga e $8,346,014. O le siitia o le mamafa o uta ma oloa, o le siitia maualuga 
o oloa na faaui mai i le uafu i Apia (transhipment), siitia o tupe maua toe faaola mai faatasi ma le siitaga e 5% o le 
totogi o uafu na mafua ai le tulaga maoae o le faaiuga tautupe ua ausia e le Pulega i lenei tausaga.
 
Na faaauauina pea le tulaga lelei o le paleni o tupe galue e ui sa faatino lava le totogiina atu faamanuiaga mai tupe 
faasili. O le paleni o tupe galue e $7,074,578 sa faaitiitia i le 31.9 pasene faatusa atu i le 2020 ona o le toe 
fetuunaiga o le ripotiina o le paleni o nisi vaega o tupe o loo faafaigaluegaina faavaitaimi i faletupe ma le UTOS.
 
E $5,216,115 miliona tala le aofai o faamanuiaga mai tupe fasili na totogiina atu i le malo ao faagasolo le tausaga 
faaletupe ua maea, mo le faamanuiaga mai tupe faasili o le 2020 ma paleni o le 2019.
 

Atinae Tetele

O le Atinae mo le siitia o le saogalemu, le puipuiga ma le gafatia ona tali atu o le uafu i Apia o loo faatupeina e le 
Faletupe o le Atinae o Asia, sa taulai iai le faamuamua a le Pulega. Ua maea le faatinoina o tauofoga mo le 
konekarate autu mo galuega i luga o le uafu faatasi ma le toe fausiaina o le taligalu, fausiaina o se vaa toso vaa fou 
ae sei vagana ai le tauofoga mo se faata mo pusa oloa a le Matagaluega o Tiute ma Tupe maua, o loo faatali pea se 
faaiuga.
 
O le kamupani o le China Harbour mai Saina na mauaina le konekarate mo le konekarate autu o galuega i luga o le 
uafu faatasi ma le toe fausiaina o le taligalu i le tau e $107 miliona tala ae o le fausiaina o le vaa toso vaa fou na 
mauaina lea e le kamupani fauvaa mai Hong Kong o le Cheoy Lee Shipyards i le tau e USD$5,150,000.
 
Na malo le kamupani konesale o le Haskoning mai VietnamiI le faufautua faapitoa mo le suesuega faapitoa e avea 
ai le uafu i Apia ma uafu e faaaogaina malosiaga Faafouina (greenport) ae o le faufautua faapitoa mo le asiasia o 
galuega a le China Harbour na mauaina lea e le kamupani konesale o le Beca mai Niu Sila.
 
Na faamaeaina le galuega o le uafu mo vaa laiti mo le Motu o Manono i le kuata faaiu o le tausaga faaletupe ua 
faaiuina lea sa faatupeina i se fesoasoani mai le Ofisa o Iapani i Samoa faatasi ma se fesoasoani mai le Malo 
tauala atu i le Pulega o Uafu ma Taulaga i se aofai e $200,000 tala.
 
O le kuata faaiu foi na faamaeaina ai se galuega sa faia mo le toe tanuina o le itu i sisifo o le uafu i Asau ua aafia i le 
malolosi o galu.
 
 

Otootoga o Ripoti o Tupe

Pulega Uafu ma Taulaga • Ripoti Faaletausaga 2021 • Iloiloga mai le Pule Sili

O luitau fou ma le ogaoga mai le faamai ao faagasolo le tausaga faaletupe ua suia ai le tele o auala e faatinoina ai 
galuega a le Pulega. O se luitau tele mo le aufaigaluega taimua e pei o Pailate le moomia ona ofuina uma laei mo le 
puipuiga ao faatino le latou galuega o le faapipiiina mai o vaa.
 
Ao feagai ai ma nei luitau ma se vaai atu i le lumanai, e taua tele lenei vaitau mo le Pulega ina ia toe lauliliuina ai 
ana taiala ma faiga faavae mo le saogalemu ma le puipuiga. I lalo o le atinae o loo faagasoloina nei i le vaega o le 
avea ai o le uafu i Apia ma uafu e faaaogaina malosiaga faafouina (Greenport), o le a toe iloiloina uma ai Taiala ma 
Fuafuaga mo le Saogalemu a le Pulega.
 
O le a faaauau pea ona silasila le Pulega mo le lumanai ina ia ausia ana fuafuaga alualu mamao mo le fausiaina o 
taulaga ma le faaleleia o uafu ma ana auaunaga ina ia ausia le vaai mamao faataoto ina ia avea ma se tasi o uafu 
taimua i le Pasefika i le ofoina atu o se auaunaga tau-uafu e saogalemu, ma lelei faatino.
 
 
 Faafetai

E momoli le faafetai tele i paaga faapisinisi a le Pulega o Uafu ma Taulaga ona o lo latou sao taua i le galuega a le 
Pulega i lena foi tausaga ua faaiuina.
 
E momoli foi le agaga faafetai i le Afioga i le Minisita o Galuega, Felauaiga ma Atinae Tetele Hon. Olo Fiti Afoa Vaai 
mo le taitaiga ma le lagolagoina o le Pulega i lena tausaga ua faaiuina.
 
Faaleo foi le agaga faafetai tele i le Afioga i le Taitaifono o le Komiti Faatonu, Tuiloma Neroni Slade mo le tomai ma 
le agavaa, aemaise  o le taitaiga na mafai ai ona lagolago malosi i le Pulega mo lenei tausaga ua maea. Ou te 
faafetai foi i le galuega tele, le lagolagosua  ma le sao taua o le Sui-taitaifono ma le Komiti Faatonu aemaise  o le 
Pulega.
 
Ou te fia faailoa ma le agaga faafetai le galuega tele, o le latou lagolago ma le lotonuu na tuuina mai e le 
Aufaigaluega ma o latou aiga mo le mautinoa e ausia faamoemoega o loo taumafai iai le Pulega.
 
Malo tautua, faafetai lagolago, faamanuia le Atua ia te outou ma o outou aiga.
 
Faia ma le agaga maualalo ma le faaaloalo, faafetai.
 
 
 
 
 
 
So’oalo Kuresa SO’OALO
GENERAL MANAGER
 
 

Tofa Mamao

TALAAGA O LE PULEGA O UAFU MA TAULAGA

Pulega Uafu ma Taulaga • Ripoti Faaletausaga 2021 • Talaaga o le Pulega o Uafu ma Taulaga

Sa faavaeina le Pulega o Uafu ma Taualaga ia Iulai 1999 i lalo o le Tulafono Faavae o Uafu 1998.  
O le avea ai o se Faalapotopotoga Tumaoti (SOE), e tatau i le Pulega ona mafai ona ausia MA TALI ATU i nisi o tulafono 
pei ona taua i lalo: 

Tulafono o Faalapotopotoga a le Malo (Faatinoga o Galuega ma le Mafai ona Tali atu) 2001;
Tulafono o le Pulega o Tupe a le Malo 2001;
Tulafono o Vaa 1998;
Tulafono Faavae mo Vaa Laiti 1998;
Tulafono o le Va lelei o Galuega ma Leipa 2013;
Tulafono Faavae mo Kamupani 2001;
Faaiuga a le Kapeneta (FK)

 O le Pulega o Uafu ma Taulaga na faavaeina i le 1999 e le Tulafono o Pulega o 
Uafu ma Taulaga 1998. O le teuteuga o le Tulafono e pei ona i ai i le Faatonuga 
a le Kapeneta FK (14) 21 i le 2014, na faatagaina ai le siitia atu o uafu i totonu o 
Mulifanua ma Salelologa i lalo o le pulega a le Kamupani Vaa a Samoa. 
 
O lo'o fa'afaigaluegaina e le SPA i le taimi nei le aofa'i o tagata faigaluega e to'a 
122 o lo'o fa'amautu uma i Matautu-tai ma o lo'o taula'i tonu i le fa'agaioiina ma 
le fa'afoeina o le Taulaga Fa'ava-o-malo i Apia, Uafu Faleia, Asau ma Aleipata.

O le Taulaga Fa'ava-o-malo o Apia o lo'o i Matautu-tai pe a ma le 3km mai le 
ogatotonu o le taulaga o Apia. O le Uafu i Apia o le faitotoa autu lea o le uafu 
mo Samoa e tusa ma le 97% o femalagaiga o uta faavaomalo.
 

O le uafu ma le Slipway i Aleipata o lo'o i le itu i sasa'e o le motu tele o Upolu. O 
le Slipway na lisiina i le Faalapotopotoga o Vaa a Samoa i le tausaga e 2014 i 
lalo o se fuafuaga mo le lima tausaga.

O le Uafu i Asau o lo'o i le itu i sisifo o le motu o Savaii, ma le umi o le uafu e 
105 mita. O lo’o fa’atumauina pea e le Pulega le uafu ma e fa’agata lava le 
fa’aaogaina o vaa fagota ma va’a fagota laiti, ona o le papa’u ma le vaapiapi.

O le Taulaga Fa'ava-o-malo o Apia na aofia i le su'ega faa Suetusi a le IMO ia 
Me 2018 ma o lo'o fa'aauau pea le tausisia o aiaiga mo le saogalemu o le ISPS 
ina ia mautinoa le saogalemu o va'a, nofoaga o uafu ma galuega fa'ava-o-malo. 
O asiasiga faaletausaga a le US Coast Guard o le tuuina atu lea o fautuaga ma 
taiala ile ISPS Compliance. Ua fa'aleleia atili e le Pulega ana auaunaga mo le 
Puipuiga e ala i le fa'apipi'iina o mea pu'eata CCTV mo le mata'ituina o 
femalagaiga o va'a ma fe'avea'i o uta i totonu o le lotoa o le uafu. O manaoga 
fou ua fa'atinoina e tatau ai i tagata uma ona maua muamua le fa'atagaga mo 
le tu'uina atu o se Pase e ulufale ai. I le avea ai o se puipuiga mo le Covid-19, ua 
avea nei ma manaʻoga mo i latou uma e ulufale atu i le taulaga ina ia tui 
atoatoa.
 

Talaaga O Uafu

Uafu i Apia

Uafu i Aleipata & Slipway

Uafu i Asau (Savaii)

Puipuiga Malu o le Uafu

FAATULAGAINA O LE AUFAIGALUEGA 

FAATULAGAINA O LE AUFAIGALUEGA 

TAIALA MANINO MO LE FAATINOGA O GALUEGA

O le Pulega o Uafu ma Tulaga na faavaeina I le asi 1 Iuali 1999 I lalo o le Tulafono o le Pulega o Uafu ma Taulaga 
1998. O le Vaega e 5 o lea tulafono o loo aiaia ai le tofiaina o Faatonu mo le Pulega lea o loo manino ai le aofai o 
faatonu e tatau ona 7. O le Vaega e ono o le tulafono o loo faatulafono ai le tofiaina o Faatonu mo le lima tausaga 
ae o le Vaega e fitu o loo faatulaga mai ai le totogi o Faatonu. 
 
E ave le faamuamua a le Komiti Faatonu ma le Pulega I le faataua ma le mulimulitaia o taiala manino mo le 
faatinoga o galuega. 
 

Tuiloma Neroni SLADE – Taitaifono
 
O le Afioga Tuiloma Neroni Slade na tofia e avea ma Taitaifono o le Pulega o Uafu ma 
Taulaga ina ua taliu manuia mai I le tele o tiute faavaomalo lea sa avea ai ma Faamasino 
i le Faamasinoga Faavaomalo i Le Hague, Netherlands. Sa galue foi o se Failautusi Aoao i 
le Fono a Taitai o Malo o le Pasefika, sa avea ma Amepasa / Sui o Samoa i Malo 
Aufaatasi sa faamautu i Niu Ioka. Ae na te lei tauavaeina ia tulaga, sa avea ma Faatonu 
Fesoasoani i le Vaega o Faufautua Faletulafono i le Fono a Malo o le Taupulega i 
Lonetona. Sa amata mai lona soifua galue o se Samoa muamua na umia le tulaga o le 
Loia Sili a le Malo o Samoa.

                                       Tuatagaloa Shane WULF –Sui Taitaifono
 
 
O le Afioga Tuatagaloa Shane Wulf ua sili I le fitu tausaga o avea ma
sui o le Komiti Faatonu. O ia o se Loia ma o se sui o le Sosaiete o
Loia a Samoa ma o loo faatautaia lona Ofisa Loia o le Wulf Law Firm.

Luafau Leia Tuulima AIMAASU
 
O le Afioga Luafau Leia Tuulima o le Faatonu pito I umi lana tautua o se sui o le Komiti 
Faatonu a le Pulega o Uafu ma Taulaga. Ao lei avea ma Faatonu mo le Pulega, sa avea 
ma Sui o le Komiti Faatonu a Faalapotopotoga a le Malo e pei o le Faalapotopotoga o 
Vaa a Samoa. 

 
Komiti Faatonu

O le Taitaifono ma sui mamalu o le Komiti Faatonu a le Pulega o Uafu ma Taulaga o loo aofia le tele o tomai 
faapitoa e iai le silafia o galue tau le Malo, Falapotopotga faavaomalo ma le itulagi, tulafono, Vaega o tupe, Inisiua, 
faatoaga, gataifale ma felauaiga o pulega lelei Ima isi I Samoa nei aemaise o atunuu I fafo. 

Tevaga Pisaina LEILUA – LEI SAM
 
Tevaga Pisaina o se konesale faufautua faapitoa I le tele o Vaega mo le silia I le 
25 tausaga i le faagaioiina o pisinisi aemaise o galuega a le Malo e iai le tulaga I 
taiala mo galuega, taiala mo le atinae, puleaina o tupe ma isi I totonu o Samoa ma 
le Pasefika. Sa avea o ia ma sui-failautusi o tupe I le Matagaluega o Tupe a 
Samoa lea na ia tuua I le tausaga e 1999 ma faigaluega ai I le Ofisa o le 
Siosiomaga a le Pasefika - SPREP. O le 2004 na faigaluega ai I le ofisa o malo o le 
pasefika I Suva, Fiti ae o le 2007 na avea ai ma Faatonu o le Ofisa o Tupe mo le 
Amlo O Toelau seia oo I le 2011.

                                                                                              Afoa Raymond PEREIRA
 
O le Afioga Afoa Raymond Pereira sa avea ma tagata faigaluega a le Malo mo
tausaga e tele e pei ona sa auauna ai i le Ofisa o Tiute i le Matagaluega o
Tupe Maua. Sa avea foi ma Ofisa Sili Lagolago o le Matagaluega ae e lei
malolo ritaea.

Rev Nuuausala Siaosi SIUTAIA
 
Sa tofiaina Rev Nuuausala Siaosi i le tausaga e 2017 e avea o se sui o le Komiti
Faatonu. O ia o le Faafeagaiga o le Ekalesia Porotesano i Apia ma sa faauu mai le
Kolisi Faafaifeau i Malua. Na avea ma Faiaoga I le Komisi I Malua mo nai tausaga
ma ua sefulu tausaga o avea ma Teutupe a le mafutaga o Ekalesia soofaatasi I
Samoa.

PULEGA

PULE SILI / Failautusi a le Komiti Faatonu
So’oalo Kuresa SO’OALO

 
 

PULE LAGOLAGO-
VAEGA GATAIFALE
Seinafolava Capt. 
Lotomau TOMANE

 
 

PULE LAGOLAGO - 
GALUEGA FAATINO
Lealaiauloto Capt. 

Tafai TOILOLO
 
 

PULE LAGOLAGO - 
VAEGA O TUPE 

Moe LENE
 
 

PULE LAGOLAGO - 
VAEGA AUAUNAGA 

LAUTELE
Peter Gafa LOKENI

 
 

PULE LAGOLAGO - 
VAEGA SUETUSI 

Tuitama Nia VAIFALE

O le faaauauina o Poloaiga mo faalavelave faafuasei mai le tausaga ua tuanai ona o puipuiga mo le faamai, sa ave 
iai le faamuamua a le Pulega i le galulue faatasi ai ma le Komiti o Faalavelave faafuasei ma le Matagaluega o le 
Soifua Maloloina. Sa faatino e le Matagaluega o le Soifua Maloloina ni suesuega mo le aufaigaluega taimua a le 
Malo mo le faamai e aofia ai Pailate ma le aufaigaluega a le vaega o Gataifale a le Pulega. E leai se suesuega na 
faamaonia mai nei suesuega.
 
E toalua Pailate a le Pulega na faanofoesea i le masina o Oketopa 2020 ina ua faamaonia mai i Amerika Samoa le 
aafia o se tasi o le auvaa o le Fesco Askold lea sa malaga atu mai Apia. E 14 aso na faanofoesea ai nei Pailate ma 
na toe malolo mo livi faapitoa mo le isi vaiaso ao lei amatalia o laua tiute faapailate.
 
Na ave le faamuamua a le Pulega mo le faia o tui ina ua amatalia i le masina o Mati 2020 ma e oo mai i le taimi nei 
ua maea uma tui tai lua a le aufaigaluega sei vagana ai ni faletua se toalua ona sa maitaga.
 

OTOOTOGA O GALUEGA FAATINO

Palota Tele 2021

O le faiga palota tele i le masina o Aperila 2021 o se tasi o matatia o le a faamauina i le tala faasolopito o 
Samoa. E ui i le faaumiumi o le tulaga le mautonu na tulai mai, na sologa lelei lava galuega faatino a le 
Pulega. 

Atinae Tetele ma Matatia Iloga
 
Puipuiga mo le faamai o le Koviti – 19.

Faufautua Faapitoa

Na fautuaina ma faamaonia e le Komiti Faatonu le faafaigaluegaina o se Faufautua Faapitoa e ala i se tauofoga mo 
le suesueina ma le tapenaina mai ose fautuaga mo ni auala e toe faaaogaina ai le uafu i Satitoa.
 
Sa faamaonia foi le faafaigaluegaina o se Faufautua Faapitoa mo le toe lauliliuina o taiala mo le aufaigaluega 
aemaise o le toe silasila i le faatulagaina o matafaioi a le Pulega ma faamanuiaga mo le aufaigaluega.
 
 

19



Poloketi Tetele & Galuega Taua

Pulega Uafu ma Taulaga • Ripoti Faaletausaga 2021 • Otootoga o Galuega Tetele

O le masina o Fepuari 2021, 
na toe tofia ai e le Komiti 
Faatonu i le maea ai o 
faatalanoaga le Susuga ia 
Peter Gafa Lokeni e avea ma 
Pule Sili Lagolago o le Vaega 
o Auaunaga Lautele mo le isi 
tolu tausaga.
 

Tofiga o le Pulega

I le toe faasalalauina ai o le 
Tofiga o le Pule Sili, e toalua i 
laua na tusi talosaga. I le maea 
ai o le faatalanoaga ma le 
tuuina atu o le ripoti i le 
Kapeneta, na faamaonia ai le 
toe tofia o So’oalo Kuresa 
So’oalo e taitaia le Pulega mo le 
isi tolu tausaga i le maea ai o 
lana konekarate muamua mo le 
tolu tausaga.
 

Na faamaonia e le Komiti 
Faatonu ia Oketopa 2020 
le toe tofia ai o Tuitama 
Nia Vaifale i le tofiga o le 
Suetusi Faalotoifale mo le 
isi tolu tausaga. Na 
faamaonia ai foi isi tofiga 
faakonekarate e iai Sui 
Pule mo le Gataifale e 
toalua ma le Sui Pule o le 
vaega o le Faatinoga o 
Galuega i le Uafu.

I le fautuaga a le Pulega, na asiasia ai e le Komiti Faatonu le uafu i Asau e matauina galuega faaleleia e pei ona 
fautuaina. O ia galuega e iai le toe tanuina o le itu i sisifo na aafia i galu, o le fausiaina o se ofisa, ma le toe fausiaina 
o le pa mo le puipuiga.

Galuega Faaleleia mo le Uafu I Asau

Na faamaeaina tauofoga mo konekarate autu mo galuega faatino i luga o le uafu e aofia ai ma le toe fausiaina o le 
taligalu, faatasi ma le fausiaina o se vaa toso vaa fou na faagasolo ma ua faamaeaina sei vagana ai le tauofoga mo 
le faata mo pusa oloa a le Matagaluega o Tiute ma Tupe maua o loo faatalia se faaiuga.
 
I le maea ai o le suesueina o tauofoga ma faamaonia ai e le Faletupe o le Atinae o Asia, le Komiti o Tauofoga ma le 
Kapeneta le tofiaina o le kamupani o le China Harbour mai Saina mo le fausiaina o galuega faaleleia i luga o le uafu e 
aofia ma le toe fausiaina o le taligalu i le tau e 107 miliona tala. Na taunuu mai i Samoa le vaega muamua o tagata 
faigaluega a le China Harbour i le masina o Mati 2021 i se faigamalaga togipau.
 
O le fausiaina o se vaa tosovaa fou na tofiaina ai le kamupani fauvaa i Hong Kong o le Cheoy Lee i le tau e 
USD$5,150,000.00
 
O le faata faapitoa mo le siakiina o pusa oloa a le Matagaluega o Tiute ma Tupe maua, o loo faatalia pea se faaiuga.
 
O le vaega o se suesuega faapitoa mo le avea ai o le uafu i Apia ma uafu e faaaogaina malosiaga faafouina 
(greenport initiative) na tofiaina iai le kamupani faufautua faapitoa o le Haskoning mai Vietnam.  O le kamupani o le 
Beca mai Niu Sila na malo i le faufautua faapitoa mo le siakiina ma le asiasia o galuega faatino a le konekarate autu 
o le China Harbour.
 

Atinae mo le siitia o le saogalemu, puipuiga ma le gafatia ona tali atu o le Uafu I Apia.

Na maea le fausiaina o le atinae o le uafu mo vaa i Manono i le kuata faaiu o le tausaga faaletupe lea sa 
faatupeina e le Ofisa o Iapani i Samoa ma le fesoasoani a le Malo e tauala atu i le Pulega e tusa ma le $200,000 
tala.
 

Uafu mo Vaa Laiti i Manono

NUMERA FAAMAUINA O GALUEGA O LE UAFUA - MO LE LIMA TAUSAGA

2017 2018 2019 2020 2021

Aofai o Vaa  528  525  621  637  403 

Vaa Lau Pusaoloa  145  154  169  148  125 

Vaa mo Pasese Tafafao  14  5  17  2  -   

Vaa Fagota  240  220  240  292  200 

Mamafa o Vaa  2,996,664  2,439,148  3,672,558  2,498,536  1,899,338 

Aofai o Pusaoloa (20futu)  34,950  37,091  42,102  41,200  43,933 

Numera o Vaa 

Vaevaeina o Ituaiga Vaa - 2021

Vaa Fagota: 50.0 %

Vaa Suauu: 3.0 %

Isi Vaa: 14.0 %
Vaa Kesi: 2.0 %

Vaa Laupasese Tafafao: 0.0 %
Vaa Suesue: 0.0 %

Vaa Lau Pusaoloa: 31.0 %

Ituaiga o Vaa

2020 2021

Vaa
Lau

Pusaoloa

Isi Vaa Vaa
Kesi

Vaa
Suauu

Vaa
Suesue

Vaa
Laupasese

Tafafao

Vaa

Ma Isi
Vaa

0

22



Pulega Uafu ma Taulaga • Ripoti Faaletausaga 2021 • Numera Faamauina

Aofai o Pusaoloa - Lima Tausaga

34,950 37,091
42,102 41,200 43,933

2017 2018 2019 2020 2021

528 525
621 637

403

Na faaitiitia le aofai o vaa na afea le uafu i Apia i le 36.7 pasene mai le 637 vaa faatusa atu i le 403 i le tausaga nei. 
Na pau le aofai o Vaa lau pusa oloa i le 15.5 pasene mai le 148 i le 2020 i le 125 i le 2021, o isi vaa lau oloa na 
faaititia foi i le 56.4 pasene mai le 126 i le tausaga ua tuanai i le 54 i le tausaga nei. O vaa fagota na faaitiitia foi le 
aofai i le 31.5 pasene mai i le 292 i le 2020 i le nao le 200 i le 2021.
 
Mai le aofai atoa o vaa mo le tausaga, e 49.6 pasene o vaa fagota, 31 pasene o vaa lau pusa oloa, o isi vaa oloa e 
13.4 pasene, o vaa suauu ma vaa kesi e 5.5 pasene.
 
Matauina le siitia o le numera o vaa i le fa tausaga ua tuanai i le 20.6 pasene mai le 528 i le 2017 i le 637 i le 2020, 
peitai na toe pau i le 403 i le 2021 ona o vavao mo le faamai.

Mamafa o Vaa - Lima Tausaga

2,996,664

2,439,149

3,672,558

2,498,536

1,899,338

2017 2018 2019 2020 2021

2017 2018 2019 2020 2021

Discharged  17,135  18,989  20,638  20,815  22,191 

Loaded  17,815  18,102  21,464  20,385  21,742 

Total  34,950  37,091  42,102  41,200  43,933 

ILOILOGA O RIPOTI O TUPE

2020 2021 Aofai Faatatauina

Tupe Maua mai Auaunaga Autu 12,842,564 14,700,517 13,000,440

Tupe Maua Fetuunai 3,174,369 3,195,800 3,218,724

Tufatufaga mai Tupe Faigaluega 422,176 636,666 194,004

Tului mai Tupe Teu 319,466 383,729 329,748

Isi Tupe Maua 694,860 747,676 429,120

Tupe Toe Faaola mai 2,846,119 3,713,485 3,967,536

Tupe maua mai Lisi 765,722 714,547 703,416

Aofai Tupe Maua 21,092,276 24,092,420 21,842,988

Tupe Maua

Aofai Tupe Maua

2020 2021 Budget

Tupe Maua
mai

Auanaga
Autu

Tupe Maua
Fetuunai

Tufatufaga
mai Tupe

Faafaigaluega

Tului mai
Tupe Teu

Isi Tupe
Maua

Tupe Toe
Faaola mai

Tupe Maua
mai Lisi

0

10,000,000

20,000,000

Vaevaeina o Tupe Maua 2021

Tupe Maua mai Auaunaga Autu: 61.0 %

Tupe Maua Fetuunai: 13.0 %
Tufatufaga mai Tupe Faigaluega: 3.0 %

Tului mai Tupe Teu: 2.0 %
Isi Tupe Maua: 3.0 %

Tupe Toe Faaola mai: 15.0 %
Tupe Maua mai Lisi: 3.0 %

Tupe Maua mai Auaunaga Autu Tupe Maua Fetuunai Tufatufaga mai Tupe Faigaluega
Tului mai Tupe Teu Isi Tupe Maua Tupe Toe Faaola mai Tupe Maua mai Lisi

Na siitia Tupe Maua i le 14.4 pasene mai le $21.07 miliona i le tausaga talu ai i le $24.10 miliona tala i le tausaga 
nei, na siitia foi faatusa i le aofai na faatatauina mo le tausaga e $21.84 miliona tala i le 10.3 pasene. O le 61 
pasene o le Aofaiga o Tupe Maua mo le tausaga na maua mai Auaunaga Autu lea na siitia i le 13.47 pasene 
faatusa i le tausaga ua tuanai , ma e 13.10 pasene na sili atu ai nai lo le aofai na faatatauina mo le tausaga. O 
Tupe Maua mai auaunaga toe faaola mai (recoveries) e tusa ma le 15 pasene o le Aofaiga atoa o Tupe Maua, e 
30.48 pasene na siitia ai nai lo le tausaga ua tuanai ae e 6.40 pasene na le ausia ai le aofai na faatatauina mo le 
tausaga.
 
E ui i aafiaga o faamai i le faaiuga o galuega o le tausaga lea na pau maualalo ai le aofai o vaa i le 36.70 pasene, 
o le tulaga lelei o ripoti o tupe na afua mai ona o le siitia o le aofai ma le mamafa o oloa ma uta, o le siitia o oloa 
faaui mai mo le toe auina atu i le uafu i Apia (transhipments), le siitia o tupe maua mai i auaunaga toe faaola mai 
(recoveries) faatasi ma le siitaga e lima pasene e pei ona faamaeaina ai le siitaga na fuafua mai I le 2014.
 
O le aafiaga o fefaatauaiga a le lalolagi ma le femalagaai o vaa mai le faamai o le Koviti 19 e ui i ona aafiaga 
ogaoga ae ua maua ai foi avanoa mo nisi pisinisi fou e pei o le siitia ai o oloa faaui mai i le uafu i Apia 
(transhipment) ae ua siitia ai foi le aofai ma le mamafa o uta ma oloa faaulufale mai ma le faaulufafo atu.
 

TUPE FAAALU

2020 2021 Aofai Faatatauina

Aofai toese mo Meatotino 4,930,855 4,793,538 4,940,376

Tului ma totogi mo galuega 
faatino

4,589 4,128 4,500

Tupe Totogi mo Galuega Faatino 3,423,524 3,552,665 2,903,820

Totogi O le Aufaigaluega 3,768,769 4,092,137 4,342,842

Isi Tupe Faaalu 1,338,976 2,556,385 1,305,436

Aofai Tupe Faaalu 13,466,713 14,998,853 13,496,9745

Tupe Faaalu 2021

2020 2021 Aofai Faatatauina

Aofai toese mo
Meatotino

Tului ma totogi
o Galuega

Faatino

Tupe Totogi
mo Galuega

Faatino

Totogi o le
Aufaigaluega

Isi Tupe Faaalu
0

4,000,000

6,000,000

26



Pulega Uafu ma Taulaga • Ripoti Faaletausaga 2021 • Iloiloga o Ripoti o Tupe

Vaevaeina o Tupe Faaalu

32.0 %

0.0 %

24.0 %

27.0 %

17.0 %

Aofai toese mo Meatotino Tului ma totogi o Faletupe Tupe tototgi mo Galuega Faatino
Tototgi o le Aufaigaluega Isi Tupe Faaalu

E 11.38 pasene na maualuga ai Tupe Faaalu faatusa i le tausaga ua tuanai, na maualuga foi nai lo le aofai na 
faatatauina mo le tausaga i le 11.13 pasene. O aofai fuafuaina mo le faaaogaina o meatotino (Depreciation) 
na maualuga i Tupe Faaalu pe tusa ma le 32 pasene (37 pasene i le 2020), totogi o tagata faigaluega e 27 
pasene (28 pasene i le 2020) o isi tupe faaalu mo galuega faatino e 24 pasene (25 pasene i le 2020).
 

2020 2021 Aofai Faatatauina

Tupe Maua 21,065,276 24,092,420 21,842,988

Tupe Faaalu 13,466,713 14,998,853 13,496,974

Tupe Faasili 7,598,563 9,093,567 8,346,014

Tupe Maua ma Tupe Faaalu

2020 2021 Aofai Faatatauina

Tupe Maua Tupe Faaalu Tupe Faasili
0

10,000,000

20,000,000

30,000,000

I le aotelega e $9,093,567 tala le Tupe Faasili na ausia mo le tausaga faaletupe faamaeaina i le aso 30 Iuni 2021. O 
se matatia lenei talu ona faavae le Pulega i le 22 tausaga talu ai ma e 19.67 pasene e maualuga ai nai lo le tausaga 
ua tuanai lea na faamauina ai le aofai o le tupe faasili e $7,598,563, ma na faamauina foi le siitia faatusa i le aofai na 
faatatauina mo le tausaga e $8,346,014 i le 8.96 pasene.

TUPE MAUA MA TUPE FAAALU- LIMA TAUSAGA

Tupe Maua mai Auaunaga Autu

O loo faaalia I kalafi I luga le siitia o faamaumauga tau tupe i tausaga e lima ua tuanai aemaise lava o Nonogatupe 
lea na faamaea le totogiina o se nonogatupe ua leva i le 2019 ma ua mama ai le Pulega e aunoa ma se nonogatupe 
e oo mai i le taimi nei.
 
O le paleni o Tupe Galue na faatupulaia mai le $5.91 miliona tala i le 2017 i le $10.39 miliona i le 2020, ae na faaititia 
i le $7.07 miliona i le 2021. O le toe fetuunaiga o tupe faafaigaluega faavaitaimi o loo teu i faletupe ma le UTOS o le 
mafuaaga lea o le pau o le paleni o tupe galue.
 
Na siitia maoae Tupe Maua Faaputuputu i le 32.51 pasene mai le $18.18 miliona i le tausaga ua tuanai i le $24.09 
miliona i le tausaga nei ona o le maualuga o le tupe faasili e $9.1 miliona e pei ona ausia i lenei tausaga. Faamauina 
le siitia o lea vaega mai Tupe Gau Faaputuputu e $4.18 miliona i le 2017 i le $24.09 miliona tala o Tupe Maua 
Faaputuputu i le 2021, o se siitaga maoae e 676 pasene mo le lima tausaga talu ai. 
 
O Faamanuiaga Fuafuaina mo Saofaga (ROE) na ausia le 5 pasene i le 2017, 4 pasene i le 2018, 6 pasene i le 2019 
ae 5 pasene i le 2020 ae e 6 pasene na ausia mo lenei tausaga.  E ui e lei ausia le 7 pasene fuafuaina e pei ona iai le 
fua faatatau a le Malo, ae o le faigata ona ausia ona o le aofai o loo iai i Tupe Faavae o se toe fetuunaiga o le tau o 
fanua ma isi aseta na toe fetuunai i le 2014 e tusa ma le 69 pasene o le aofai o Tupe Faavae e tusa ma le $106.80 
miliona tala.
 

PALENI O TUPE FAAVAE, MEATOTINO MA AITALAFU- LIMA TAUSAGA

Lima Tausaga- Paleni o Tupe Faavae, Meatotino ma Aitalafu

Galuega Faatino

2021: $9,093,567

2020: $7,598,563

Pulega Uafu ma Taulaga • Ripoti Faaletausaga 2021 - Ripoti o Tupe

 RIPOTI O TUPE

35%Tupe Faasili

Pulega Uafu ma Taulaga • Ripoti Faaletausaga 2021 - Faamaoniga mai Faatonu

Pulega Uafu ma Taulaga
FAAMAONIGA MAI FAATONU

MO LE TAUSAGA FAAIUINA 30 IUNI 2021

Pulega Uafu ma Taulaga • Ripoti Faaletausaga 2021 - Lipoti a le Ofisa Suetusi

Pulega Uafu ma Taulaga
LIPOTI A LE OFISA SUETUSI

MO LE TAUSAGA FAAIUINA 30 IUNI 2021

Pulega Uafu ma Taulaga • Ripoti Faaletausaga 2021 - Faamatalaga o Tupe Maua ma Tupe Fa'aalu

Pulega Uafu ma Taulaga
FAAMATALAGA O TUPE MAUA MA TUPE FA'AALU

MO LE TAUSAGA FAAIUINA 30 IUNI 2021

Pulega Uafu ma Taulaga • Ripoti Faaletausaga 2021 - Faamatalaga o Tupe Maua, Aseta ma Noataga

Pulega Uafu ma Taulaga
FAAMATALAGA O TUPE FAAVAE, ASETA MA NOATAGA

MO LE TAUSAGA FAAIUINA 30 IUNI 2021

Pulega Uafu ma Taulaga • Ripoti Faaletausaga 2021 - Faamatalaga o Suiga o Tupe Faavae

Pulega Uafu ma Taulaga
FAAMATALAGA O SUIGA O TUPE FAAVAE
MO LE TAUSAGA FAAIUINA 30 IUNI 2021

37



Pulega Uafu ma Taulaga • Ripoti Faaletausaga 2021 - Faamatalaga o Tupe Galue

Pulega Uafu ma Taulaga
FAAMATALAGA O TUPE GALUE

MO LE TAUSAGA FAAIUINA 30 IUNI 2021

